
Bhuvaneshvari Kavacham

ભુવનેશ્વરીકવચમ્

(અથ માયાતન્ત્રે દ્વાદશપટલઃ ।)
શ્રીમહાદેવ ઉવાચ । (શ્રીદેવ્યુવાચ ।?)
શ‍ૃણુ પ્રિયે પ્રવક્ષ્યામિ કવચં ભુવિ દુર્લભમ્ ।
યસ્યાપિ પઠનાદ્ દેવિ સર્વસિદ્ધીશ્વરો ભવેત્ ॥ ૧॥
ઇન્દ્રોઽપિ ધારણાદ્ યસ્ય પ્રાપ્નુયાદ્ રાજ્યમુત્તમમ્ ।
કૃષ્ણેન પઠિતં દેવિ ભૂતાપમારણાય ચ ॥ ૨॥
શુકદેવોઽપિ યદ્ ધૃત્વા સર્વયોગવિશારદઃ ।
તસ્ય શ્રીભુવનેશ્વરી કવચસ્ય મહેશ્વરિ ॥ ૩॥
સર્વાર્થે વિનિયોગઃ સ્યાત્ પ્રાણાયામં તતશ્ચરેત્ ।
અથ કવચમ્ ।
માયાબીજં શિરઃ પાતુ કામબીજં તુ બાલકમ્ ॥ ૪॥
દુર્ગાબીજં નેત્રયુગ્મં નાસિકાં મન્ત્રદા મનુઃ ।
વદને દક્ષિણાબીજં તારાબીજં તુ ગણ્ડયોઃ ॥ ૫॥
ષોડશી મે ગલં પાતુ કણ્ઠં મે ભૈરવીમનુઃ ।
હૃદયં છિન્નમસ્તા ચ ઉદરં બગલા તથા ॥ ૬॥
ધૂમાવતીં  કટિં  પાતુ માતઙ્ગી  પાતુ સર્વતઃ ।
સર્વાઙ્ગં  મે સદા પાતુ સર્વવિદ્યાસ્વરૂપિણી ॥ ૭॥
ભુવનેશ્વરી કવચ મહાત્મ્ય
ઇત્યેતત્ કવચં દેવિ પઠનાદ્ ધારણાદિકમ્ ।
કૃત્વા  તુ સાધકઃ શ્રેષ્ઠો વિદ્યાવાન્ ધનવાન્ ભવેત્ ॥ ૮॥
પુત્રપૌત્રાદિસમ્પન્નો હ્યન્તે યાતિ પરાં ગતિમ્ ।
ઇદં તુ કવચં ગુહ્યં સાધકાય પ્રકાશયેત્ ॥ ૯॥

ન દદ્યાદ્ ભ્રષ્ટમર્ત્યાય ન પરદેવતાય ચ ।
ઇદં યન્ત્રં મહેશાનિ ત્રિષુ લોકેષુ ગોપિતમ્ ॥ ૧૦॥
સર્વસિદ્ધિકરં સાક્ષાન્મહાપાતકનાશનમ્ ।
કલ્પદ્રુમસમં જ્ઞેયં પૂજયેત્ શ્રિયમાપ્નુયાત્ ॥ ૧૧॥
પઠનાદ્ ધારણાત્ સર્વં પાપં ક્ષયતિ નિશ્ચિતમ્ ।
વિવાદે જયમાપ્નોતિ ધનૈર્ધનપતિર્ભવેત્ ।
યં યં વાઞ્છતિ તત્ સર્વં ભવત્યેવ ન સંશયઃ ॥ ૧૨॥
ઇતિ શ્રીમાયાતન્ત્રે ભુવનેશ્વરીકવચં સમ્પૂર્ણમ્ ।
(॥ ઇતિ શ્રીમાયાતન્ત્રે દ્વાદશઃ પટલઃ ॥)

Bhuvaneshvari Kavacham

pdf was typeset on July 30, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

